Коми Республикаса ветеринарнöй дöзьöр службалӧн
ТШӦКТӦД
Пемӧсъясӧс босьтӧм да скӧт видзан прӧдукция мырддьӧм кузя пыр уджалысь торъя комиссия йылысь 
«Коми Республика мутасын пемӧсъяслӧн торйӧн ёна ӧпаснӧй висьӧмясысь ӧлӧдӧм да паськаланінъяс бырӧдӧм могысь пемӧсъясӧс босьтӧм да скӧт видзан прӧдукция мырддьӧм котыртан да нуӧдан пӧрадок йылысь» Коми Республикаса Веськӧдлан котырлӧн 2011.09.08 лунся 365 №-а  шуӧм серти тшӧкта:

1. Котыртны пыр уджалысь торъя комиссия пемӧсъясӧс босьтӧм да скӧт видзан прӧдукция мырддьӧм кузя да вынсьӧдны сэтчӧ пырысьясӧс (1 №-а содтӧд).

2. Вынсьӧдны Пыр уджалысь торъя комиссия йылысь положение 2 №-а содтӧдын индӧм серти.

3. Тайӧ тшӧктӧдсӧ збыльмӧдӧм бӧрся видзӧдны юрнуӧдысьӧс вежысь – бурдӧдан да висьӧмъясысь ӧлӧдан удж нуӧдан да противоэпизоотическӧй мероприятиеяс нуӧдан юкӧнса начальник А.М.Белыхлы.

Юрнуӧдысь
 Т.П. Бурнадзе

Сыктывкар

2012 вося рака тӧлысь 23 лун

01-01/144 №

2012 во рака тӧлысь 23 лунся 01-01/144 №-а тшӧктӧд дорӧ

1 №-а содтӧд

Пемӧсъясӧс босьтӧм да скӧт видзан прӧдукция мырддьӧм кузя пыр уджалысь торъя комиссияӧ

ПЫРЫСЬЯС

Бурнадзе Т.П.     – Коми Республикалӧн ветеринарнӧй дӧзьӧр службаса юрнуӧдысь (Комиссияса веськӧдлысь)

Белых А.М.        - юрнуӧдысьӧс вежысь – Коми Республикаса ветеринарнӧй дӧзьӧр

службалӧн бурдӧдан да висьӧмъясысь ӧлӧдан удж нуӧдан да противоэпизоотическӧй мероприятиеяс нуӧдан юкӧнса начальник (Комиссияса веськӧдлысьӧс вежысь)

Бучок Н.Н. – госветнадзор, скӧт видзан прӧдукциялӧн безопасносьт бӧрся дӧзьӧр да лабораторнӧй контроль юкӧнса нуӧдысь специалист-эксперт (Комиссияса секретар)

Спиридонов А.В. – общественнӧй пӧрадок видзӧм кузя да Коми Республикаса олӧмӧ пӧртысь власьт органъяскӧд да Коми Республикаын пытшкӧс делӧяс министерстволӧн меставывса асвеськӧдлан органъяскӧд ӧта-мӧдкӧд уджалӧм кузя веськӧдланінса начальник (сёрнитчӧмӧн)

Кабаков А.В. – Россельхознадзорлӧн Коми Республикаын веськӧдланінса юрнуӧдысьӧс вежысь (сёрнитчӧмӧн)

Муниципальнӧй районса (кар кытшса) муниципальнӧй юкӧнлӧн, кытӧн босьтӧны пемӧсъясӧс, Коми Республикаса видз-му овмӧс да сёян-юан министерстволӧн мутас органса начальник (сёрнитчӧмӧн)

Муниципальнӧй районса (кар кытшса) муниципальнӧй юкӧнлӧн, кутшӧм мутасын босьтӧны пемӧсъясӧс, мырддьӧны скӧт видзан прӧдукция, администрацияӧс петкӧдлысь (сёрнитчӧмӧн).

Ветеринарияын сьӧмкуд канму учреждениеса, кутшӧм мутасын босьтӧны пемӧсъясӧс, мырддьӧны скӧт видзан прӧдукция, начальник.

2012 во рака тӧлысь 23 лунся 01-01/144 №-а тшӧктӧд дорӧ

2 №-а содтӧд

Пемӧсъясӧс босьтӧм да скӧт видзан прӧдукция мырддьӧм кузя пыр уджалысь торъя комиссия йылысь
ПОЛОЖЕНИЕ
1. Тайӧ Положениеыс ладмӧдӧ пемӧсъясӧс босьтӧм да скӧт видзан прӧдукция мырддьӧм кузя пыр уджалысь торъя комиссиялысь уджсӧ (водзӧ — Комиссия).

2. Комиссия артмӧдӧма «Коми Республика мутасын пемӧсъяслӧн торйӧн ёна ӧпаснӧй висьӧмъясысь ӧлӧдӧм да паськаланінъяс бырӧдӧм могысь пемӧсъясӧс босьтӧм да скӧт видзан прӧдукция мырддьӧм котыртан да нуӧдан пӧрадок йылысь» Коми Республикаса Веськӧдлан котырлӧн 2011.09.08 лунся 365 №-а Шуӧмлӧн 4 пункт серти пемӧсъяс босьтӧм да скӧт видзан прӧдукция мырддьӧм котыртӧмкӧд да нуӧдӧмкӧд йитчӧм юалӧмъяс ӧдйӧ видлалӧм могысь.

3. Комиссия вӧчӧ ассьыс уджсӧ сэк, кор колӧ нюжӧдчытӧг видлавны сылӧн компетенцияӧ пыртӧм юалӧмъяс.

4. Комиссияӧн веськӧдлӧ веськӧдлысь, кодлӧн эм ӧти вежысь.

5. Комиссияӧ пырӧны Коми Республикаса олӧмӧ пӧртысь власьт органъясӧс петкӧдлысьяс да, сёрнитчӧм серти, инӧд видзан органъясӧс, Россия Федерацияса федеральнӧй олӧмӧ пӧртысь власьт органъяслӧн мутас органъясӧс да мукӧд колана организацияӧс петкӧдлысьяс. Колігӧн Комиссияӧ пырӧны сідзжӧ меставывса асвеськӧдлан органъясӧс петкӧдлысьяс (сёрнитчӧмӧн), да Службалӧн ведомствоувса Коми Республикалӧн канму учреждениеясӧс петкӧдлысьяс.

6. Комиссия аслас уджын кутчысьӧ Россия Федерацияса Оланподулӧ, Коми Республикаса Оланподулӧ, Россия Федерацияса да Коми Республикаса нормативнӧй инӧда актъясӧ, а сідзжӧ тайӧ Положениеӧ.

7. Коми Республикаса Веськӧдлан котырлӧн 2011.09.08 лунся 365 №-а Шуӧмлӧн 4-7 п.-ын индӧм могъяс збыльмӧдӧм могысь Комиссия нуӧдӧ татшӧм мероприятиеяс:

1). Босьтӧ пемӧсъясӧс да мырддьӧ скӧт видзан прӧдукция;

2). Урчитӧ босьтны да мырддьыны артыштӧм скӧтлысь юр лыд, скӧт видзан прӧдукциялысь мында да сикасъяс;

3). Урчитӧм форма серти лӧсьӧдӧ пемӧсъяслӧн торъя ёна ӧпаснӧй висьӧмъяс паськаланінъяс бырӧдігӧн пемӧсъясӧс босьтӧм да скӧт видзан прӧдукция мырддьӧм йылысь актъяс да сетӧ найӧс налы, кодъяслысь босьтісны пемӧсъяссӧ да мырддисны скӧт видзан прӧдукциясӧ;

4). Корӧ да видлалӧ колана документъяс, кутшӧмъяс эскӧдӧны босьтан пемӧсъяс вылӧ да мырддян скӧт видзан прӧдукция кутысьяслысь эмбур инӧдсӧ.

8. Комиссиялӧн удж бӧртасъяс серти пемӧсъясӧс босьтӧм да скӧт видзан прӧдукция мырддьӧм йылысь актъяс подув вылын сетӧ Коми Республикаса виччысьтӧмторйысь видзан противоэпизоотическӧй комиссияӧ босьтӧм пемӧсъяслӧн да мырддьӧм скӧт видзан прӧдукциялӧн мында да сикасъяс йылысь юӧр.

9. Комиссиялӧн уджалігӧн босьтӧм материалъяссӧ видзӧны Коми Республикаса ветеринарнӧй дӧзьӧр службалӧн архивын.

10. Комиссия аслас компетенцияын вермӧ урчитӧм пӧрадок серти ӧтув уджавны юридическӧй кывкутысьяскӧд да торъя йӧзкӧд, кодъясӧс кыскӧны пемӧсъяслысь торъя ёна ӧпаснӧй висьӧмъяс паськалӧм ӧлӧдӧм да паськаланінъяс бырӧдӧм вылӧ веськӧдӧм мераяс збыльмӧдӧм могысь, а сідзжӧ Комиссияӧн примитӧм шуӧмъяс збыльмӧдӧм могысь.

11. Комиссиялысь заседаниеяс нуӧдӧны коланлун дырйи Коми Республика мутасын эпизоотическӧй обстановка серти.

12. Комиссияса веськӧдлысь, а кор сійӧ абу Комиссияса веськӧдлысьӧс вежысь:

котыртӧ Комиссиялысь удж;

урчитӧ Комиссияса заседаниеяс нуӧдан ин да кад, а сідзжӧ Комиссияса заседаниеяслысь сёрнитантор;

нуӧдӧ Комиссиялысь заседание;
кырымалӧ Комиссия нимсянь документъяс, пемӧсъяслӧн торъя ёна ӧпаснӧй висьӧмъяслысь паськаланінъяс бырӧдігӧн пемӧсъясӧс босьтӧм да скӧт видзан прӧдукция мырддьӧм йылысь актъяс кындзи;
сетӧ Комиссияса секретарлы, Комиссияӧ пырысьяслы збыльмӧдӧм вылӧ быть колана кесйӧгъяс.

13. Комиссиялысь уджсӧ котыртӧ да юӧрӧн могмӧдӧ Коми Республикаса ветеринарнӧй дӧзьӧр служба.

